
DISGRIFIAD SAFLE O DDIDDORDEB GWYDDONOL ARBENNIG 
 
CASTELL-NEDD PORT TALBOT   GORS LLWYN, ONLLWYN 
 
Dyddiad Hysbysu:   1979,1980,1982 
 
Cyfeirnod Grid Cenedlaethol:  SN 854108  
 
Mapiau Ordnans:   1:50,000 Rhif taflen: 160  
     1:25,000 Rhif taflen: SN81 
 
Arwynebedd y Safle:   39.9 ha 
 
Disgrifiad: 
 
Mae’r safle hwn yn cynnwys amrediad o gymunedau llystyfiant sy’n dyddodi mawn, sydd 
wedi datblygu ar fwlch rhwng dyffrynnoedd Pyrddin a Dulais. Amgylchynir y 
mawndiroedd hyn gan ardal o laswelltir asidaidd. Dyddodwyd digon o fawn yn un rhan o 
gyfran Castellnedd Port Talbot o’r safle i ffurfio cromen o fawn uwchben lefel trwythiad 
cyffredinol y safle. Cyforgors yw’r enw ar nodwedd o’r fath. Ychydig iawn o enghreifftiau 
eraill o’r ffurfiant hwn sy’n hysbys yn y canolbarth a de Cymru. Yn anffodus, mae llosgi a 
phori rheolaidd ar y safle wedi newid ei lystyfiant arwyneb yn aruthrol. 
 
Mae llawer o’r gors hon yn draenio i’r gogledd i ardal lle mae cyrs cyffredin Phragmites 
australis yn drech. Mae datblygiad anhygoel clystyrau o hesg rhafunog mwyaf Carex 
paniculata, a’r rheiny dros un metr o daldra yn aml, ymysg y cyrs cyffredin, yn creu 
safleoedd sychach ar gyfer sefydlu rhywogaethau’r helyg Salix spp., ac mae ffendir helyg 
bellach dros y rhan fwyaf o’r ardal sy’n ffinio â’r brif ffrwd ddraenio sy’n llifo tua’r 
dwyrain. Ceir amrediad o rywogaethau coetirol gan gynnwys y rhedyn cyfrdwy Osmunda 
regalis o dan y canopi coed. 
 
Nid yw mawn wedi mewnlenwi’r ardal yn gyfan gwbl. Mewn rhai mannau, mae’r 
llystyfiant wedi tyfu fel lawntiau arnofiol dros ddŵr. Mae’r safleoedd mwy maeth-
gyfoethog yn cynnal amrywiaeth helaeth o flodau gyda hyd at 28 o rywogaethau wedi’u 
cofnodi mewn arwynebedd o 4 metr sgwâr.   
 
I’r gogledd-ddwyrain o’r gorgorsydd ceir ardal o borfa asidaidd sydd wedi’i chynnwys yn 
y safle. Mae cribau sychach yn rhannu cyfres o flaguriadau gwlyb sy’n cynnal amrediad 
o rywogaethau tir gwlyb na welir yn unlle arall o fewn y safle, e.e. carwe troellog Carum 
verticillatum, ysgall y ddôl Cirsium dissectum a brwyn blodeufain Juncus acutiflorus. 
Mae’r planhigion hyn yn ffurfio cymuned sydd wedi’i diffinio’n glir, un gyfyng iawn ei 
dosbarthiad yn Ewrop, nad yw’n digwydd ond ar hyd arfordir deheuol yr Iwerydd.  
 



Yng nghornel ogledd-orllewinol y safle, mae sawl dôl wair wedi’u cynnwys oherwydd eu 
hamrywiaeth tyfiant. Mae rhywogaethau na welir yn aml mwyach yn y canolbarth 
oherwydd aredig ac ailhadu glaswelltiroedd, fel y gronnell Trollius europaeus a 
pheisgwellt y waun Festuca pratensis, wedi’u cofnodi yma. 
 


